
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

śrīsītālakṣmaṇabharataśatrughnahanumatsamēta śrīrāmacandra

parabrahmaṇē namaḥ

śrīmadrāmāyaṇē vālmīkīyē ādikāvyē sundarakāṇḍē

Á Á aṣṭāviṃśaḥ sargaḥ Á Á
This document has been prepared by

Sunder Kidāmbi

with the blessings of

śrī raṅgarāmānuja mahādēśikan

His Holiness śrīmad āṇḍavan śrīraṅgam



śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

śrīsītālakṣmaṇabharataśatrughnahanumatsamēta śrīrāmacandra

parabrahmaṇē namaḥ

Á Á aṣṭāviṃśaḥ sargaḥ Á Á
vilapantyāḥ sītāyāḥ prāṇaparityāgāyōdyamaḥ

sā rākṣasēndrasya vacō niśamya
tad rāvaṇasya priyamapriyārtā Á

sītā vitatrāsa yathā vanāntē
siṃhābhipannā gajarājakanyā Á Á 5.28.1 Á Á

sā rākṣasīmadhyagatā ca bhīru -
rvāgbhirbhṛśaṃ rāvaṇatarjitā ca Á

kāntāramadhyē vijanē visṛṣṭā
bālēva kanyā vilalāpa sītā Á Á 5.28.2 Á Á

satyaṃ batēdaṃ pravadanti lōkē
nākālamṛtyurbhavatīti santaḥ Á

yatrāhamēvaṃ paribhartsyamānā
jīvāmi yasmāt kṣaṇamapyapuṇyā Á Á 5.28.3 Á Á

sukhād vihīnaṃ bahuduḥkhapūrṇa -
midaṃ tu nūnaṃ hṛdayaṃ sthiraṃ mē Á

vidīryatē yanna sahasradhādya
vajrāhataṃ śṛṅgamivācalasya Á Á 5.28.4 Á Á

naivāsti nūnaṃ mama dōṣamatra
vadhyāhamasyāpriyadarśanasya Á

bhāvaṃ na cāsyāhamanupradātu -
malaṃ dvijō mantramivādvijāya Á Á 5.28.5 Á Á

tasminnanāgacchati lōkanāthē
garbhasthajantōriva śalyakṛntaḥ Á

nūnaṃ mamāṅgānyacirādanāryaḥ
śastraiḥ śitaiśchētsyati rākṣasēndraḥ Á Á 5.28.6 Á Á

duḥkhaṃ batēdaṃ nanu duḥkhitāyā
māsau cirāyābhigamiṣyatō dvau Á

baddhasya vadhyasya yathā niśāntē
rājōparōdhādiva taskarasya Á Á 5.28.7 Á Á

hā rāma hā lakṣmaṇa hā sumitrē
hā rāmamātaḥ saha mē jananyaḥ Á

ēṣā vipadyāmyahamalpabhāgyā
mahārṇavē nauriva mūḍhavātā Á Á 5.28.8 Á Á

tarasvinau dhārayatā mṛgasya
sattvēna rūpaṃ manujēndraputrau Á

nūnaṃ viśastau mama kāraṇāt tau
siṃharṣabhau dvāviva vaidyutēna Á Á 5.28.9 Á Á

nūnaṃ sa kālō mṛgarūpadhārī
māmalpabhāgyāṃ lulubhē tadānīm Á

yatrāryaputrau visasarja mūḍhā
rāmānujaṃ lakṣmaṇapūrvajaṃ ca Á Á 5.28.10 Á Á

hā rāma satyavrata dīrghabāhō
hā pūrṇacandrapratimānavaktra Á

hā jīvalōkasya hitaḥ priyaśca
vadhyāṃ na māṃ vētsi hi rākṣasānām Á Á 5.28.11 Á Á

ananyadēvatvamiyaṃ kṣamā ca
bhūmau ca śayyā niyamaśca dharmē Á

pativratātvaṃ viphalaṃ mamēdaṃ
kṛtaṃ kṛtaghnēṣviva mānuṣāṇām Á Á 5.28.12 Á Á

mōghō hi dharmaścaritō mayā’yaṃ
tathaikapatnītvamidaṃ nirartham Á

yā tvāṃ na paśyāmi kṛśā vivarṇā
hīnā tvayā saṅgamanē nirāśā Á Á 5.28.13 Á Á

piturnidēśaṃ niyamēna kṛtvā
vanānnivṛttaścaritavrataśca Á

strībhistu manyē vipulēkṣaṇābhiḥ
saṃraṃsyasē vītabhayaḥ kṛtārthaḥ Á Á 5.28.14 Á Á

ahaṃ tu rāma tvayi jātakāmā
ciraṃ vināśāya nibaddhabhāvā Á

mōghaṃ caritvātha tapō vrataṃ ca
tyakṣyāmi dhigjīvitamalpabhāgyām Á Á 5.28.15 Á Á

sañjīvitaṃ kṣipramahaṃ tyajēyaṃ
viṣēṇa śastrēṇa śitēna vāpi Á

viṣasya dātā na tu mē’sti kaści -
cchastrasya vā vēśmani rākṣasasya Á Á 5.28.16 Á Á

śōkābhitaptā bahudhā vicintya
sītātha vēṇīgrathanaṃ gṛhītvā Á

udbaddhya vēṇyudgrathanēna śīghra -
mahaṃ gamiṣyāmi yamasya mūlam Á Á 5.28.17 Á Á

upasthitā sā mṛdusarvagātrī
śākhāṃ gṛhītvā ca nagasya tasya Á

tasyāstu rāmaṃ paricintayantyā
rāmānujaṃ svaṃ ca kulaṃ śubhāṅgyāḥ Á Á 5.28.18 Á Á

tasyā viśōkāni tadā bahūni
dhairyārjitāni pravarāṇi lōkē Á

prādurnimittāni tadā babhūvuḥ
purāpi siddhānyupalakṣitāni Á Á 5.28.19 Á Á

Á Á ityārṣē śrīmadrāmāyaṇē vālmīkīyē ādikāvyē

sundarakāṇḍē aṣṭāviṃśaḥ sargaḥ Á Á

